
	
		
		
		
			
				
					
					
    



					
		
				
					

					Pàgina prinçipâ
				
			
	
				
					

					'Na pàgina abrétio
				
			


		
				
					

					Ìntra
				
			


		
				
					

					Inpostaçioìn
				
			


		
				
					

					Donaçioìn
				
			


		
				
					
					Informaçioìn in sce Wikivivàgna
				
			
	
				
					
					Averténse
				
			





					
				
				
					
						[image: Wikivivàgna]


						
					
				

					
				
					
					
				

				
	    
Riçèrca
	


		
					
				
			

		
		
			
			

			

			
			
				
					Pagina:A.Colombiade.Pedevilla.1870.pdf/517

					

				

				
		
				
				    
Léngoa
				
		
	
				
				    
Métti sótta òservaçión
				
		
	
				
				    
Modìfica
				
		




				

			

			
					[image: ]	Questa pagina a no l'è stæta corretta.	[image: ]



103

E sciccomme l’è ûn rito e un’etichetta,

Che ûn morto, chiunque ô scie, sempre ô s’incensa,

E co-a voxe e con l’ægua benedetta

Mille benedizioîn se ghe despensa;

Coscì rotto ô scilenzio ä fin con sccetta

Concordanza ô so elogio s’incomensa:

E chi dixeiva, ch’ô l’ëa ûn bon figgiêu

Affabile con tûtti e de bon chêu.


104

E atri dixeivan, ch’ô l’ëa ûn bon crestian,

Perchè ô guagnava ûn’anima a-ô Segnô,

E atri andavan dixendo, ch’ô l’ëa ûn gran

Sordatto in guæra e in paxe ûn bon scrittô,

Ch’aveiva bello stile e bella man,

E che d’aveîlo perso ô l’ëa per lô

(Coscì se conclûddeiva finalmente)

Uña perdita non indifferente.


105

Ma avanzandose intanto pe cammin

E a mæta e e ciarle essendo un pö carmæ,

Ean non senza inquietudine Martin

E Fiesco da Colombo interrogæ,

In che moddo, in che tempo e con che fin

In quell’ægue e in quell’isoa ëan capitæ?

E a Diego, comme mai ô l’avesse a sorte

Doppo ô naufraggio de scampâ dä morte?


106

Cianze ô fè tûtti allôa Diego a-ô racconto

Da morte di duî socii e do ripiego

Da figgia de Tapoa sûblime e pronto

Pe impedî ô tristo sacrifizio intrego!

Martin e ô so compagno, pe dâ conto

A l’Eroe do so viægio, doppo Diego

Ghe rispondeivan: che a çercâle lê

Pe-i Antille i mandava Bertomê.

